താജ്മഹല്‍ നല്‍കുന്ന ആധ്യാത്മീക സന്ദേശം 
താജ്മഹലിനെ ലോകം മുഴുവന്‍ അറിയുന്നത്, ആ മഹല്‍ സമ്മാനിക്കുന്ന മനോഹാരിതയുടെയും അപൂര്‍വ പ്രണയത്തിന്റെ അടയാളവുമെന്ന പേരിലാണ്. എന്നാൽ, താജ്മഹല്‍ പങ്കുവയ്ക്കുന്ന ദിവ്യ സന്ദേശം ആ മഹോഹര സൗധത്തെ അറിയുന്ന ഭൂരിപക്ഷത്തിനും അജ്ഞമാണ്. 
2. നാലു വശത്തുമുള്ള കൂറ്റന്‍ ഇരട്ട കവാടങ്ങളില്‍ വിശുദ്ധ ഖുര്‍ആനിലെ തിരഞ്ഞെടുത്ത അതുല്യമായ വാചകങ്ങളാണ് കോറിയിട്ടിട്ടുള്ളത്. കവാടങ്ങളുടെ വലത്തെ അറ്റത്തു നിന്ന് ഇടത്തേ അറ്റത്തേക്കാണ് ആ വാചകങ്ങള്‍ രേഖപ്പെടുത്തിയിരിക്കുന്നത്. വെള്ള മാര്‍ബിളില്‍ ജാസ്പര്‍ ഇന്‍ലേയിലാണ് മഹത് വചനങ്ങള്‍ രേഖപ്പെടുത്തിയിരിക്കുന്നത്. താഴെ നിന്നു കാവടത്തെ നോക്കുമ്പോഴുണ്ടാകുന്ന കാഴ്ചയിലെ വിഷമത പരിഹരിക്കാനായി പാനലുകളില്‍ വലിയ അക്ഷരങ്ങളിലാണ് അവ രേഖപ്പെടുത്തിയിരിക്കുന്നത്. അകവശത്തെ പ്രധാന മുറിയിലും ഖുര്‍ആനിലെ വാചകങ്ങളും ദൈവത്തിന്റെ 99 പേരുകളും ആലേഖനം ചെയ്തിട്ടുണ്ട്. 
3. ശവകുടീരത്തിന്റെ 223 അടി ഉയരവും 112 അടി വീതിയുമുള്ള എട്ടു വലിയ കമാനങ്ങളിലും ഖുര്‍ആനിലെ മഹത് വചനങ്ങളുണ്ട്. പുറത്തെ 70 അടി പൊക്കമുള്ള ചെങ്കല്‍ മതിലുകളിലും സമാനമായ സന്ദേശങ്ങള്‍ രേഖപ്പെടുത്തിയിട്ടുണ്ട്. 
ആദാമും മറ്റു പ്രവാചകരും പുസ്തകങ്ങളും 
4. താജ്മഹല്‍ പകരുന്ന സന്ദേശത്തില്‍ ആദാമിനെയാണ് ആദ്യ മനുഷ്യനും ദൈവത്തിന്റെ ആദ്യ പ്രവാചകനുമായി പറയുന്നത്. മാനവികതയുടെ വളര്‍ച്ചയില്‍, മറ്റു പ്രവാചകരെ ലോകത്തിന്റെ മറ്റു ഭാഗങ്ങളില്‍ നിയോഗിച്ചു. ചിലര്‍ക്ക് ദൈവം തന്റെ വചനം പങ്കുവച്ചു, ആ സന്ദേശങ്ങള്‍ പുസ്തക ചുരുളുകളായി അവര്‍ മാനവ ജാതിക്കു കൈമാറി. 
5. മാനവ ജാതിക്കു മൊത്തമായാണ് എല്ലാ സന്ദേശങ്ങളും കൈമാറ്റപ്പെട്ടത്. പ്രത്യേക ഭാഷയും സംസ്‌കാരവുമുള്ള സമൂഹങ്ങള്‍ക്ക് അവരവരുടെ ഭാഷയിലാണ് ഈ സന്ദേശങ്ങളെല്ലാം കൈമാറി. പ്രവാചകനായ മുഹമ്മദിന്റെയും (സമാധാനം കൂടിയിരിക്കട്ടെ) അറേബ്യയിലെ അദ്ദേഹത്തിന്റെ സമകാലീനര്‍ക്കുമാണ് അറബിയില്‍ ഖുര്‍ആന്‍ രചിക്കപ്പെട്ടത്. പുരാതന പ്രവാചകരില്‍ ചിലരുടെ പേരുകളും തിരുവെഴുത്തുകളും ഖുര്‍ആനില്‍ രേഖപ്പെടുത്തിയിട്ടുണ്ട്, ചിലത് ഒഴിവാക്കപ്പെട്ടു. 
6. പ്രവാചകരുടെ പേരുകളുടെ നാള്‍വഴിയില്‍ ആദ്യത്തേത് ആദത്തിന്റെതാണ്. പിന്നാലെ, ഏബ്രഹാം, ഐസക്, ഇസ്മയേല്‍, ദാവിദ്, യാക്കോബ്, ജോസഫ്, മോശ, ക്രിസ്തു എന്നിവര്‍. സങ്കീര്‍ത്തനങ്ങള്‍, പഴയനിയമം, പുതിയ നിയമം എന്നിവയാണ് പുസ്തകങ്ങള്‍. പ്രവാചകരെയും അവരുടെ പ്രവചനങ്ങളെയും മാനിക്കണമെന്നും വിശ്വസിക്കണമെന്നും ദൈവം മാനവ ജാതിയോടു പറയുന്നു. ഈ വാചകങ്ങള്‍ ഖുര്‍ആനില്‍ (2.285) അതേപടി നല്‍കിയിട്ടുണ്ട്. 
സംരക്ഷിത കല്‍ഫലകം - എല്ലാ വെളിപ്പാടുകളിലും പരമ പവിത്രമായവ 
7. ദൈവം സ്വര്‍ഗം സൃഷ്ടിക്കുന്നതിനു മുന്‍പു തന്നെ, സംരക്ഷിത കല്‍ഫലകത്തില്‍ (ലൗഹ് മഹ്ഫൂസ്) മാനവ ജാതിക്കായി പ്രാവാചകരിലൂടെ, ഭാവി സംവല്‍സരങ്ങളെ കുറിച്ച് എഴുത്തപ്പെട്ട സമഗ്ര സന്ദേശം - ഇടയ്ക്കിടെയും ആവര്‍ത്തിച്ചും - ദൈവം എഴുതിയെന്ന് ഖുര്‍ആനിലൂടെ മനസിലാക്കാം. ഭൂമിയിലെ സൃഷ്ടികളുടെ ആരംഭത്തില്‍ ആ സമഗ്ര സന്ദേശം ദൈവം ലോകത്തിനായി സമ്മാനിച്ചു. അവിടം മുതല്‍, ദൈവത്തിന്റെ പ്രവാചകരിലൂടെയുള്ള വെളിപ്പാടുകള്‍, വിവിധ ഭാഷകളില്‍, വിവിധ സമയങ്ങളില്‍, മാനവ ജാതിയുടെ വളര്‍ച്ചയുടെ വിവിധ ഘട്ടങ്ങളില്‍ ദൈവം കൈമാറിയിട്ടുണ്ട്. അതുകൊണ്ടാണ് സംരക്ഷിത കല്‍ഫലകത്തെ എല്ലാ വെളിപ്പാടുകളുടെയും പരമ പവിത്രമായവയെന്നു വിശേഷിക്കുന്നത്. 
മാനുഷ ജാതിയെ സൃഷ്ടിച്ചതിന്റെ ലക്ഷ്യം 
8. മനുഷ്യര്‍ തമ്മിലുള്ള നീതിയും അനീതിയും പരിശോധിക്കാനാണ് മനുഷ്യരെ സൃഷ്ടിച്ചതെന്ന് ദൈവം തന്നെ വെളിപ്പെടുത്തുന്നു. ലൗകിക ജീവിതം താല്‍കാലികവും വ്യര്‍ത്ഥവുമാണ്, ജീവിതം വെറുമൊരു ക്ഷമത പരീക്ഷണം മാത്രമാണ്. ഈ ലോകത്തില്‍ ചെയ്യുന്ന നല്ലതും മോശവുമായ പ്രവര്‍ത്തികളുടെ ഫലം അനശ്വരമായ രണ്ടാം ജീവിത്തില്‍ ദൈവം നല്‍കും. സ്വര്‍വും നരകവുമാണ് ഏറ്റവും ഒടുവിലത്തെ വാസസ്ഥലം. എല്ലാ മനുഷ്യരുടെയും പുനരുത്ഥാനത്തിലെ ന്യായവിധിയിലാണ് സ്വര്‍ഗത്തിലേക്കോ, നരകത്തിലേക്കോ എന്നതു തീരുമാനിക്കുന്നത്. 
9. അന്ത്യ ന്യായ വിധി നിര്‍ണയിക്കുന്നത്തിലൂടെ ഇഹലോകത്തിലെ നൈമിഷികമായ ജീവിതത്തില്‍ മനുഷ്യര്‍ കൂടുതല്‍ ധാർമികതയുള്ളവരായി ജീവിക്കും. 
മനുഷ്യ ജാതിക്കായി ഷാജഹാന്റെ സേവനങ്ങള്‍ 
10. ഏറ്റവും സ്‌നേഹിച്ച റാണിയുടെ മരണത്തിനു ശേഷം ഏറ്റവും നീതിമാനായി ജീവിക്കണമെന്നുള്ള ആഗ്രഹം ഷാജഹാന്‍ ചക്രവര്‍ത്തിയില്‍ നിറഞ്ഞു. മാര്‍ബിള്‍, ഇഷ്ടിക, കുമ്മായക്കൂട്ട് തുടങ്ങിയവയില്‍ ഈ ലോകത്തില്‍ നിന്നു മാറ്റപ്പെട്ട റാണിക്കായി മനോഹര സൗധം നിര്‍മ്മിച്ചതിനു പുറമേ, ആ മനോഹര സൗധം ഇനി വരാനുള്ള തലമുറയ്ക്ക് ആത്മീയ സന്തോഷത്തിനും പ്രയോജനത്തിനുമായി ഭവിക്കണമെന്ന് മഹാനായ ചക്രവര്‍ത്തി ആഗ്രഹിച്ചു. 
11. വാസ്തുകലാരൂപക്കൂട്ടിൽ, ഭാവിയില്‍ ആ മനോഹര സൗധം കാണാനെത്തുന്നവര്‍ക്കായും - വീടിന്റെയും ഓഫീസിന്റെയും ശീതളിമയില്‍ ഇരുന്ന് ഓണ്‍ലൈനില്‍ സര്‍ഫ് ചെയ്യുന്നവര്‍ക്കും - മാനവ ജാതിക്കാകമാനവുമുള്ള ദൈവിക വാക്കുകളും ചക്രവർത്തി ഉള്‍പ്പെടുത്തി. സഹോദരങ്ങളുടെ സേവനത്തിനായി വിനിയോഗിക്കുന്ന മനുഷ്യ മനസുകളുടെ ദൈനംദിന വ്യാപാരങ്ങള്‍ എത്രയെന്നതാണ് ശരിയായ വിശകലനം. 
താജ്മഹലിനെ കുറിച്ച് ബില്‍ ക്ലിന്റണ്‍
12. അമേരിക്കന്‍ പ്രസിഡന്റായിരുന്ന ബില്‍ ക്ലിന്റണ്‍ താജ്മഹലിനെ കുറിച്ചു ലോകത്തില്‍ രണ്ടു തരത്തിലുള്ള മനുഷ്യരുണ്ടെന്നും താജ്മഹല്‍ കണ്ടവരും, ആ മനോഹര സൗധം കാണാത്തവരുണ്ടെന്നും അദ്ദേഹം പറഞ്ഞു. എന്നാല്‍, ക്ലിന്റണ്‍ തന്നെ വെണ്ണക്കല്‍ മാര്‍ബിളിന്റെ സൗന്ദര്യത്തിന് അപ്പുറത്തേക്ക് താജ്മഹല്‍ നല്‍കിയ സന്ദേശം തിരിച്ചറിട്ടുണ്ടോയെന്നു സംശയമുണ്ട്. 1609 ല്‍ ഇറാനില്‍ നിന്ന് ഇന്ത്യയില്‍ എത്തിയ അബ്ദുല്‍ ഹഖ് എന്ന പേര്‍ഷ്യന്‍ കാലിഗ്രാഫര്‍ നടത്തിയ ഖുര്‍ആനിലെ സൃഷ്ടികളെ കുറിച്ചും അഭൗമ മനോഹാരിതയെ കുറിച്ചും മനസിലാക്കിയിട്ടുണ്ടോയെന്നു സംശയമുണ്ട്. അതിമനോഹര വൈവിധ്യത്തിനാണ് ഷാജഹാനെ 'അമാനത്ത് ഖാന്‍' എന്ന പേരില്‍ വിളിക്കുന്നത്.
13. സക്കാത് ഫൗണ്ടേഷന്‍ 2018 ല്‍ പുറത്തിറക്കിയ കോഫീ ടേബിള്‍ ബുക്കില്‍ താജ്മഹലിലെ കാലിഗ്രാഫി സംബന്ധിച്ച കാമറ ദൃശ്യങ്ങള്‍ പകര്‍ത്തിയിട്ടുണ്ട്. അതിലെ ഓരോ ചിത്രത്തിനുമൊപ്പം അവ പങ്കുവയ്ക്കുന്ന ഖുര്‍ആനിലെ മഹത് വാചകങ്ങളും അവ എന്താണെന്നും പങ്കുവച്ചിട്ടുണ്ട്. പ്രധാന മൊഴിമാറ്റങ്ങളില്‍ നിന്നും വ്യാഖ്യാനങ്ങളില്‍ നിന്നും അതിന്റെ പ്രാധാന്യം മനസിലാക്കിയാണ് പുസ്തകം പുറത്തിറക്കിയിരിക്കുന്നത്. ആ വ്യാഖ്യാനങ്ങള്‍ പകര്‍ത്തിയവരെ ദൈവം അനുഗ്രഹിക്കും. ചില ദിവ്യ സന്ദേശങ്ങളുടെ പൊരുള്‍ താഴെ പ്രതിപാദിക്കുന്നു.
മനുഷ സ്വഭാവത്തിന്റെ പെരുമാറ്റച്ചട്ടം
14. താജില്‍ ആലേഖനം ചെയ്തിട്ടുള്ള, ഖുര്‍ആനിലെ അധ്യായങ്ങളില്‍ സുറാ ഇഖ്‌ലാസും (112-ാം അധ്യായം) ഉള്‍പ്പെടുന്നു. ഏക സൃഷ്ടിതാവ് എന്ന ആശയം അഥവാ തവ്ഹിതിന്റെ പ്രമാണമാണു ഈ അധ്യായം പങ്കുവയ്ക്കുന്നത്. ദൈവം അനുരൂപനാണ്, ദൈവത്തിന് ഉല്‍പ്പത്തിയില്ല, സൃഷ്ടിക്കപ്പെട്ടവയില്‍ ഒന്നിനോടും സാമ്യമില്ല എന്നാണ് ഈ അദ്ധ്യായത്തില്‍ പറയുന്നത്. നാലാമത്തെ വരിയില്‍ ദൈവത്തിനൊപ്പം മറ്റൊന്നുമില്ലെന്ന അടിസ്ഥാന സന്ദേശം അഥവാ തന്‍സിഹ് പങ്കുവയ്ക്കുന്നു. ദൈവിക അനുരൂപ്യം, അതുല്യത അഥവാ ദൈവത്തിന്റെ അദ്വൈതീയതയാണത്. ജറുസലേമിലെ കല്‍ക്കൊത്തളത്തില്‍ ഇതേ സുറ അബ്ദ്-അല്‍-മാലിക് ഇബിൻ മാര്‍വന്‍ കോറിയിട്ടിട്ടുണ്ട്. 
15. ശിശുഹത്യ കുറ്റകരമായ പാപമെന്നാണ്് സൂറ അല്‍-തക്വീറില്‍ (81-ാം അധ്യായം) പറയുന്നത്. ഇതിനു പുറമേ, മറ്റനേകം സൂറകളിലും ദൈവിക പദ്ധതിയെയും മനുഷ്യ സ്വഭാവത്തിനായുള്ള ക്രമത്തെയും കുറിച്ചു പ്രതിപാദിച്ചിട്ടുണ്ട്. ഓരോ മനുഷ്യനിലും പ്രത്യേകം പ്രത്യേകം ദൈവിക ദൗത്യങ്ങള്‍ ചെയ്യാന്‍ ദൈവിക ആത്മാവ് (38.72) പ്രേരിപ്പിക്കുന്നതായി പറയുന്നുണ്ട്. ലോകത്തിലെ എല്ലാ വിദ്വാന്മാരിലും അധികം അറിവുള്ളവനാണ് ദൈവമെന്നും (12.76) അതുകൊണ്ട് സ്വന്തം അറിവില്‍ അഹങ്കരിക്കരുതെന്നും പറയുന്നു. 
16. ഏറ്റവും നല്ല ആതിഥേയരാകുന്നത് ദൈവം ഇഷ്ടപ്പെടുന്നു (12.59). ദൈവത്തിനു കീഴ്പ്പെടുന്നത് നന്ദി പറയുന്നതിനു തുല്യമെന്നു രേഖപ്പെടുത്തിയിട്ടുണ്ട് (2.58). ഒരാളുടെ സ്വത്ത്, ആവശ്യത്തിലിരിക്കുന്ന ബന്ധുക്കളുടെ അവകാശപ്പെട്ടതാണ് (17.26). ഉടമ്പടികള്‍ പാലിക്കുവാന്‍ ആവശ്യപ്പെടുന്നു (17.34). ന്യായവിധി നാളില്‍ ആരുടെയും പരഭവങ്ങള്‍ ദൈവം കേള്‍ക്കുകയില്ല (2.48). ദൈവത്തെ മാത്രം ഭയപ്പെടുക, മറ്റാരെയും ഭയപ്പെടാന്‍ പാടില്ല (16.51, 27.10, 28.31). 
17. വിശ്രമദിവസങ്ങളില്‍ മനുഷ്യ സമൂഹം പരസ്പരം ബന്ധപ്പെടുന്നതിനെ കുറിച്ച് ദൈവം പറയുന്നുണ്ട് (2.38). ഒരു അപേക്ഷ കേള്‍ക്കുന്നതിനു മുന്‍പ് ലൗകിക ചിന്ത ഒഴിവാക്കാന്‍ ദൈവം ആവശ്യപ്പെടുന്നു (2.60). ദൈവിക പ്രബോധനങ്ങളില്‍ പ്രധാനമാണ് മാതാപിതാക്കളെ ബഹുമാനിക്കണമെന്നത് (17.24). ധാര്‍മ്മികതയെ കുറിച്ചു മറ്റുള്ളവരോടു പ്രബോധിപ്പിക്കുന്നതിനു മുന്‍പ് ധാര്‍മികത സ്വന്തം ജീവിതത്തില്‍ പകര്‍ത്തണം (2.44). 
18. സ്വന്തം വരുമാനത്തില്‍ ആവശ്യം കഴിഞ്ഞുള്ള തുക മറ്റുള്ളവരുടെ ക്ഷേമത്തിനായി വിനിയോഗിക്കണം (2.219). കുടുംബവും അയല്‍വാസികളും സമൂഹത്തിന്റെ അടിസ്ഥാന യൂണിറ്റുകളാണ്, അവിടെ നിന്നാണ് നന്മയുടെ ആദ്യ പാഠങ്ങള്‍ പഠിക്കുന്നത് (2.177, 4.36, 17.26, 30.38, 33.6, 47.22). സമ്പത്ത് കുറച്ചു കൈകളില്‍ സ്വരുക്കൂട്ടുന്നതിനു പകരം, എല്ലാവരിലേക്കുമായി വിനിമയം ചെയ്യണം (59.7). അമ്മയുടെ അവകാശങ്ങളെ കുറിച്ച് ഓര്‍മ്മ വയ്ക്കണം (4.1). ദൈവത്തിന്റെ ആവശ്യങ്ങളെ മാനിക്കുന്നവരെ ദൈവം സഹായിക്കും (22.40). 
19. താജിലേക്കുള്ള സന്ദര്‍ശനം രണ്ടു ഹൃദയങ്ങള്‍ തമ്മിലുള്ള ആഴത്തിന്റെ താത്കാലിക ഭംഗി മാത്രം ആസ്വദിക്കാനാകരുത്. മറിച്ച് താജ്മഹലില്‍ കൊത്തിവയ്ക്കപ്പെട്ട മഹത് വചനങ്ങളുടെ ആഴം അറിയാനാകണം സന്ദര്‍ശം. മനസു കൊണ്ടും ഹൃദയം കൊണ്ടും ഒരാളെ മെച്ചപ്പെട്ട മനുഷ്യനാക്കാനും ലോകത്തിലെ ഏറ്റവും നല്ല പൗരനുമാക്കാനുള്ള സന്ദേശം മനോഹര സൗധത്തിലുണ്ടെന്ന് അറിയുക. 
നിഗാഹ്-ഇ ശൗഖ് 
20. കിഴക്കിന്റെ കവിയായ ഡോ. മുഹമ്മദ് ഇഖ്ബാല്‍ പറയുന്നതിങ്ങനെ: 
കുഛ് ഔര്‍ ഹി നസര്‍ ആത്താ ഹെ കാരോബാറേ ജഹാന്‍ 
നിഗാഹേ ശൗഖ് അഗര്‍ ഹോ ശരീഖേ ബീനായേ 
ഒരാളുടെ കാഴ്ചപ്പാടില്‍ നിഗാഹ്-ഇ ശൗഖ് ഉള്‍പ്പെടുത്തുമ്പോള്‍, അദ്ദേഹത്തിന്റെ ലോകം മറ്റൊരു പ്രതിഭാസമായി രൂപാന്തരപ്പെടും. 
(ഇഖ്ബാലിന്റെ കാഴ്ചയിലെ നിഗാഹ്-ഇ-ശൗഖ് ദൈവിക പദ്ധതി എല്ലാവർക്കും കാണാനായി സമർപ്പിക്കുന്നതാണ്.) 
